ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՆՈՅԵՄԲԵՐԻ 6-Ի N1694-Ն, 2003 ԹՎԱԿԱՆԻ ՆՈՅԵՄԲԵՐԻ 6-Ի N1674-Ն ԵՎ 2010 ԹՎԱԿԱՆԻ ԱՊՐԻԼԻ 29-Ի N474-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	
	1. Անհրաժեշտությունը

	
	Սույն որոշման նախագծով կանոնակարգվում է ՀՀ տարածքային կառավարման և ենթակառուցվածքների նախարարության փակ բաժնետիրական ընկերությունների տնօրենների խորհուրդների քանակական կազմի և այլ մարմինների ներկայացվածության հետ կապված հարցերը:

	
	2. Ընթացիկ իրավիճակը և խնդիրները

	
	[bookmark: _GoBack]ՀՀ կառավարության 06.11.2003թ. N1694-Ն որոշման (այսուհետ` Որոշում 1) 4-րդ կետի «ա» և «բ» ենթակետերի,  06.11.2003թ. N1674-Ն (այսուհետ` Որոշում 2) և 29.04.2019թ. N474-Ն որոշման 7-րդ կետի (այսուհետ` Որոշում 3) համաձայն՝ «ՀԱԷԿ», «Երևանի ՋԷԿ», «Բարձրավոլտ էլեկտրացանցեր» ՓԲԸ-ների տնօրենների խորհուրդներում ընդգրկվել են ՀՀ ֆինանսների նախարարության 2 ներկայացուցիչներ և Պետական գույքի կառավարման կոմիտեի 1 ներկայացուցիչ, «Էլեկտրաէներգետիկական համակարգի օպերատոր» և «Հաշվարկային կենտրոն» ՓԲԸ-ների տնօրենների խորհուրդներում` ՀՀ ֆինանսների նախարարության և Պետական գույքի կառավարման կոմիտեի 1-ական ներկայացուցիչ, իսկ «Մետրոպոլիտեն» ՓԲԸ-ի տնօրենների խորհրդում՝ ՀՀ ֆինանսների նախարարության 1 ներկայացուցիչ:
ՀՀ կառավարության սույն որոշման նախագծով առաջարկվում է կատարել հետևյալ փոփոխությունները.
1) Որոշում 1-ում «ՀԱԷԿ», «Երևանի ՋԷԿ» և «Բարձրավոլտ էլեկտրացանցեր»              ՓԲԸ-ների տնօրենների խորհուրդների անդամների քանակը սահմանվում է 6 անդամից, որից` 3 անդամ կներկայացնի ՀՀ տարածքային կառավարման և ենթակառուցվածքների նախարարը, համաձայն` ՀՀ ֆինանսների նախարարության  առաջարկության` խորհրդի կազմից կհանվեն վերջինիս ներկայացուցիչները, իսկ «Էլեկտրաէներգետիկական համակարգի օպերատոր» և «Հաշվարկային կենտրոն» ՓԲԸ-ների խորհուրդների անդամների քանակը սահմանվում է համապատասխանաբար` «13» և «5» անդամներից, որոնցից` 2 անդամ առաջարկվում է ՀՀ տարածքային կառավարման և ենթակառուցվածքների նախարարի կողմից: Այդ ընկերությունների խորհուրդների կազմից կհանվեն ՀՀ ֆինանսների նախարարության ներկայացուցիչները` համաձայն վերջինիս  գրությամբ (կցվում է) ներկայացված առաջակության:
2) Որոշում 2-ում և Որոշում 3-ում հանվում են համապատասխանաբար «ՀՀ ֆինանսների նախարարի» և «ՀՀ ֆինանսների նախարարության» բառերը:

	
	3. Կարգավորման նպատակը և բնույթը
Ընկերությունների կառավարման մարմինների գործունեության ապահովում

	
	4. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:



